25PES-85
Nafarroako Gorteetako kide den eta Unión del Pueblo Navarro (UPN) talde parlamentarioari atxikita dagoen Marta Álvarez Alonso andreak, Legebiltzarreko Erregelamenduan ezarritakoaren babesean, galdera hau egiten dio Nafarroako Gobernuari, idatziz erantzun diezaion:
1. SODENAk eta Albyn Medical-ek sinatutako "Pandemian enpresa txiki eta ertain, mikroETE eta langile autonomoentzat NBEak erosteko lankidetzarako eta finantza-laguntzarako hitzarmenaren” zioen azalpeneko V. puntuan esaten da SODENA konprometitu zela "interesik gabe finantzatzera, Nafarroako Enpresaburuen Konfederazioaren kontura, Albyn Medical-i funtsak aurretiaz ematea, NBEak erosteko"; SODENAk eta Nafarroako Enpresaburuen Konfederazioak sinatutako akordioaren arabera, berriz, Nafarroako Enpresaburuen Konfederazioa irabazi asmorik gabeko laguntzaile hutsa izan zen, NBEak banatzeko kanala abian jartzeko. Zergatik?
2. Nafarroako Gobernuaren ustez, Nafarroako Enpresaburuen Konfederazioaren kontura egin zen ala hori laguntzaile hutsa izan zen? 
3. Albyn Medical-ekiko akordioaren V. puntuaren arabera, maskarak erosi ziren "gero Nafarroako Enpresaburuen Konfederazioari emateko", baina Nafarroako Enpresaburuen Konfederazioarekiko akordioaren arabera, berriz, Albyn-ek erosi zituen eta zuzenean, bitartekaririk gabe, eman zizkien enpresei. Zergatik?
4. Nafarroako Gobernuaren ustez, NBEak Albyn-ek Nafarroako Enpresaburuen Konfederaziori eman zizkion ala zuzenean eman zizkien Albyn-ek enpresei?

